
---------------------------------------------------------------------------------------
Հայաստանի  Հանրապետության  կառավարությունը  որոշում  է.

1. Հայաստանի  Հանրապետության  կառավարության 2006 թվականի օգոստոսի 24-ի «Հայաստանի Հանրապետության պետական հանրակրթական ուսումնական հաստատությունների ծախսերի հաշվարկման, պետական հանրակրթական ուսումնական հաստատությունների ծախսերում կատարվող վերաբաշխումների կարգը հաստատելու և Հայաստանի Հանրապետության կառավարության 2001 թվականի օգոստոսի 25-ի N773 որոշումն ուժը կորցրած ճանաչելու մասին»  N 1262-Ն որոշման`

1) 1-ին կետը լրացնել նոր պարբերություններով` հետևյալ բովանդակությամբ.

«Մինչև 100 աշակերտ ունեցող պետական հանրակրթական ուսումնական հաստատությունների համար հաստատության պահպանման ծախսերի նվազագույն գումարը 2014 թվականի համար կազմում է 16876.0 հազար դրամ (ներառյալ ոչ ուսուցչական անձնակազմի աշխատավարձի տարեկան ֆոնդը), որը հետագա տարիներին ենթակա է վերահաշվարկման` ելնելով ընթացիկ ցուցանիշներից:

101-ից մինչև 300 աշակերտ ու 301 և ավելի աշակերտ ունեցող պետական հանրակրթական ուսումնական հաստատությունների համար հաստատության պահպանման ծախսերի նվազագույն գումարը բաղկացած է 2 մասից` հաստատության պահպանման ծախսերից և, աշակերտների թվաքանակից ելնելով, ըստ դպրոցների հաշվարկված ոչ ուսուցչական անձնակազմի աշխատավարձի տարեկան ֆոնդից:»,
2) 2-րդ կետում «դպրոցների համար» բառերից հետո լրացնել «, ինչպես նաև, աշակերտների թվաքանակից ելնելով, մինչև 100 աշակերտ, 101-ից մինչև 300 աշակերտ, 301 և ավելի աշակերտ ունեցող դպրոցների համար ոչ ուսուցչական անձնակազմի նվազագույն հաստիքների թվաքանակը :» բառերը,
3) 3-րդ կետը և այդ կետով հաստատված հավելվածը ճանաչել ուժը կորցրած,
4) 4-րդ կետը շարադրել հետևյալ նոր խմբագրությամբ. 

«4. Թույլատրել Հայաստանի Հանրապետության կրթության և գիտության նախարարին ու Հայաստանի Հանրապետության մարզպետներին (Երևանի քաղաքապետին)` Հայաստանի Հանրապետության յուրաքանչյուր տարվա պետական բյուջեի հաստատումից հետո մեկ ամսվա ընթացքում, անհրաժեշտության դեպքում, իրենց ենթակայության պետական հանրակրթական ուսումնական հաստատությունների ծախսերում կատարել վերաբաշխումներ` համաձայնեցնելով Հայաստանի Հանրապետության ֆինանսների նախարարի հետ:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2014 թվականի հունվարի 1-ից ծագած հարաբերությունների վրա:


ՀՀ ֆինանսների նախարար Դավիթ Սարգսյան

ՏԵՂԵԿԱՆՔ – ՀԻՄՆԱՎՈՐՈՒՄ

ՀՀ կառավարության «Հայաստանի Հանրապետության կառավարության

2006 թվականի օգոստոսի 24-ի N1262-Ն որոշման մեջ լրացումներ և

փոփոխություններ կատարելու մասին» որոշման նախագծի վերաբերյալ
Իրավական ակտի հիմնավորումը
1. Անհրաժեշտությունը` 

Սույն նախագիծը ներկայացվում է, ի կատարումն ՀՀ վարչապետի 28.08.2013թ. N02 /14.13 /11770-13 հանձնարարականի, հիմք ընդունելով ՀՀ փոխվարչապետ, տարածքային կառավարման նախարար Ա.Գևորգյանի մոտ 2013թ. հունիսի 28-ին կայացած` դպրոցներում ուսուցչական և ոչ ուսուցչական աշխատակիցների դրույքաչափերի, նորմատիվային բազայի կանոնակարգման, դասարանների կոմպլեկտավորման, ինչպես նաև նվազագույն աշխատավարձին համապատասխանության հետ կապված հարցերի վերաբերյալ խորհրդակցության N28/06 արձանագրության արդյունքում ստեղծված աշխատանքային խմբի առաջարկությունները, ՀՀ փոխվարչապետ, տարածքային կառավարման նախարարի 12.09.2013թ. N01/15/5038-13 գրությունը: Աշխատանքային խմբի կողմից առաջարկվել էր սահմանել վարչական և ուսումնաօժանդակ անձնակազմի տիպային հաստիքներ` մինչև 100 ; 101-300 ; 301 և ավելի աշակերտ ունեցող հանրակրթական դպրոցների համար : ՀՀ փոխվարչապետ, տարածքային կառավարման նախարարի գրությամբ ՀՀ կրթության և գիտության նախարարին, ՀՀ մարզպետներին և Երևանի քաղաքապետին ուղարկվել էր տիպային հաստիքների նվազագույն քանակների վերաբերյալ աղյուսակը, որն էլ հիմք է ընդունվել ՀՀ 2014 թվականի պետական բյուջեով հանրակրթական դպրոցների վարչական, ուսումնաօժանդակ անձնակազմի աշխատավարձերի հաշվարկման համար :
2. Ընթացիկ իրավիճակը և խնդիրները` 

ՀՀ կառավարության 2006 թվականի օգոստոսի 24-ի N1262-Ն որոշման 1-ին կետի համաձայն` ՀՀ բոլոր պետական հանրակրթական ուսումնական հաստատությունների ֆինանսավորումն իրականացվում է բանաձևով, որում ներառված է նաև հաստատության պահպանման ծախսերի նվազագույն գումարը : Նախագծով առաջարկվում է լրամշակել բանաձևը, ընդ որում, մինչև 100 աշակերտ ունեցող պետական հանրակրթական ուսումնական հաստատությունների համար հաստատության պահպանման ծախսերի նվազագույն գումարը 2014 թվականի համար կազմում է 16876.0 հազար դրամ` 2013 թվականի չափով (ներառյալ ոչ ուսուցչական անձնակազմի աշխատավարձի տարեկան ֆոնդը), իսկ 101-ից մինչև 300 աշակերտ ու 301 և ավելի աշակերտ ունեցող պետական հանրակրթական ուսումնական հաստատությունների համար հաստատության պահպանման ծախսերի նվազագույն գումարը բաժանվում է 2 մասի` հաստատության պահպանման ծախսերի և, աշակերտների թվաքանակից ելնելով, ըստ դպրոցների հաշվարկված ոչ ուսուցչական անձնակազմի աշխատավարձի տարեկան ֆոնդի:

Վերոնշվածով պայմանավորված` լրացում է կատարվում նաև որոշման 2-րդ կետում :

Միաժամանակ Նախագիծը խմբագրվել է, հիմք ընդունելով ՀՀ փոխվարչապետ, տարածքային կառավարման նախարարի 13.12.2013թ. N01/15/6934-13 գրությամբ ուղարկված առաջարկությունները :

3. Տվյալ բնագավառում իրականացվող քաղաքականությունը` 

Նախագծի ընդունումը գործող քաղաքականության փոփոխություններ չի ներառում:

4. Կարգավորման նպատակը և բնույթը` 

ՀՀ պետական հանրակրթական ուսումնական հաստատությունների ֆինանսավորման բանաձևի լրամշակում: 

5. Նախագծի մշակման գործընթացում ներգրավված ինստիտուտները և անձինք`

ՀՀ ֆինանսների նախարարության աշխատակազմ:

6. Ակնկալվող արդյունքը`

ՀՀ պետական հանրակրթական ուսումնական հաստատությունների ֆինանսավորման բանաձևի լրամշակում: 

ՏԵՂԵԿԱՆՔ
ՀՀ կառավարության  որոշման նախագծի  ընդունման
 կապակցությամբ այլ իրավական ակտերում փոփոխություններ կամ լրացումներ
կատարելու անհրաժեշտության կամ բացակայության մասին
Վերը նշված որոշման նախագծի ընդունումն  այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 

ՏԵՂԵԿԱՆՔ
ՀՀ կառավարության որոշման նախագծի
 մշակմանը և քննարկմանը հասարակության մասնակցության մասին
Վերը նշված որոշման նախագծի մշակմանը և քննարկմանը հասարակությունը չի մասնակցել: 

Ց Ա Ն Կ
իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության որոշման նախագիծը
1. Հայաստանի  Հանրապետության  կառավարության 2006 թվականի օգոստոսի 24-ի «Հայաստանի Հանրապետության պետական հանրակրթական ուսումնական հաստատությունների ծախսերի հաշվարկման, պետական հանրակրթական ուսումնական հաստատությունների ծախսերում կատարվող վերաբաշխումների կարգը հաստատելու և Հայաստանի Հանրապետության կառավարության 2001 թվականի օգոստոսի 25-ի N773 որոշումն ուժը կորցրած ճանաչելու մասին»  N 1262-Ն որոշում:

ԱՄՓՈՓԱԹԵՐԹ
 ՀՀ կառավարության որոշման նախագծի վերաբերյալ 
դիտողությունների և առաջարկությունների մասին
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ տարածքային կառավարման նախարարություն 13.12.2013թ. N01/15/6934-13 գրություն
	1.Մինչև 100 աշակերտ ունեցող դպրոցներում ֆինանսական խնդիրներից խուսափելու նպատակով նախագծում սահմանել նոր կետ հետևյալ բովանդակությամբ.

<<մինչև 100 աշակերտ ունեցող դպրոցների պահպանման ծախսերը կազմում է 16,876.0 հազար դրամ, այդ թվում ոչ ուսուցչական անձնակազմի աշխատավարձի տարեկան ֆոնդը>>:

2. Խմբագրել նաև ՀՀ կառավարության 2006 թվականի օգոստոսի 24-ի N1262-Ն որոշման  հավելվածով հաստատված կարգի 2-րդ կետը, նախատեսելով, որ այսուհետ ֆինանսական վերաբաշխումներ հնարավոր լինի իրականացնել բոլոր դպրոցների միջև՝ անկախ երեխաների թվաքանակից:

	Առաջարկու-թյուններն ընդունվել են:
	Նախագծում կատարվել են համապատասխան փոփոխություններ:

	ՀՀ կրթության և գիտության նախարարություն 04.12.2013թ. N01/11.1/14484-13
	Դիտողություններ և առաջարկություններ չունի:
	
	

	ՀՀ արդարա-դատության նախարարություն
	Նախագծում անհրաժեշտ է վերանայել որոշման ուժի մեջ մտնելու ժամկետը՝ նկատի ունենալով «Իրավական ակտերի մասին» ՀՀ օրենքի 46-րդ հոդվածի պահանջները: Այդ առումով նախագծի 2-րդ կետն անհրաժեշտ է շարադրել հետևյալ խմբագրությամբ. «Սույն որոշումն ուժի մեջ է մտնում պաշտոնական հրապարակմանը հաջորդող օրը և տարածվում է 2014 թվականի հունվարի 1-ից հետո ծագած հարաբերությունների վրա»:


	Առաջարկու-թյունն ընդունվել է:
	Նախագծում կատարվել է համապատասխան փոփոխություն:

















